
ностнень Советэнь председательтне ветить эсь палатань заседаниятнень ды ведают сынст внутренней распорядкасонть.

45 СТАТЬЯ. СССР-нь Верховной Советэнь кавонест палататнень вейсэнь заседаниятнень очередень коряс ветить Союзонь Советэнь ды Национальностнень Советэнь председательтне.

46 СТАТЬЯ. СССР-нь Верховной Советэнь сессиятнень тердтни СССР-нь Верховной Советэнь Президиумось иезэнзэ кавксть.

Аволь очередной сессиятнень тердтни СССР-нь Верховной Советэнь Президиумось эсь мелензэ коряс эли союзной республикатнень эйстэ вейкенть вешеманзо коряс.

47 СТАТЬЯ. Бути Союзонь Советэнть ды Национальностнень Советэнть ютксо лиси разногласия, вопросось максови решамс согласительной комиссияс, кона тееви паритетной началань коряс. Бути согласительной комиссиясь а пачкоди ве мелень решенияс эли бути сонзэ решениясь а вити палататнень эйстэ вейкенть мелензэ, вопросось омбоцеде ваннови палататнесэ. Кавто палататнень ютксо а улиньдеряй ве мелень решения, СССР-нь Верховной Советэнь Президиумось распускает СССР-нь Верховной Советэнть ды назначи од кочкамот.

48 СТАТЬЯ. СССР-нь Верховной Советэсь кавонест палататнень вейсэнь заседаниясо кочки СССР-нь Верховной Советэнь Президиум составсо: СССР-нь Верховной Советэнь Президиумонь председатель, сонзэ кевейкее заместительть, Президиумонь секретарь ды Президиумонь 24 члент.

СССР-нь Верховной Советэнь Президиумось весе эсь тевень ветямосонзо подотчетной СССР-нь Верховной Советэнтень.

